
আসন্ন  দুর্গাপূজায়  নিরাপত্তা  নিশ্চিত  করতে  দলের  নেতাকর্মীদের  সজাগ  থাকার  নির্দেশ  দিয়েছেন

বিএনপি  চেয়ারম্যান  ও প্রধানমন্ত্রী  তারেক রহমান।  পূজামণ্ডপে  মণ্ডপে  স্বেচ্ছাসেবক হিসেবে  দায়িত্ব

পালন করতেও নেতাকর্মীদের আহ্বান জানিয়েছেন তিনি।

শনিবার  (১০  অক্টোবর)  রাজধানীর  গুলশানে  বিএনপির  দলীয়  কার্যালয়ে  জাতীয়  স্থায়ী  কমিটির  বৈঠকে

আসন্ন দুর্গাপূজার নিরাপত্তা নিয়ে আলোচনা হয়। বৈঠকে ১২ সদস্যের একটি পূজা পর্যবেক্ষণ কমিটি

গঠন করা হয়েছে।

বৈঠক শেষে সাংবাদিকদের এ তথ্য জানান বিএনপির ভারপ্রাপ্ত মহাসচিব রুহুল কবির রিজভী। তিনি বলেন,

পূজা  উদ্যাপন  কমিটির  সঙ্গে  সমন্বয়  করে  মণ্ডপে  মণ্ডপে  স্বেচ্ছাসেবী  হিসেবে  কাজ করবেন  বিএনপির

নেতাকর্মীরা।



রিজভী আরও বলেন, দেশের বিরুদ্ধে ষড়যন্ত্র চলছে বলে তাঁরা মনে করছেন। তবে সব ধরনের চ্যালেঞ্জ

মোকাবিলা করে উৎসবমুখর পরিবেশে শারদীয় দুর্গোৎসব উদ্যাপনের প্রত্যাশা ব্যক্ত করেন তিনি।

বৈঠকে দেশের অর্থনৈতিক পরিস্থিতি,  নিত্যপ্রয়োজনীয় পণ্যের মূল্যবৃদ্ধি  ও ডেঙ্গু  পরিস্থিতি  নিয়েও

আলোচনা  হয়।  ডেঙ্গু  নিয়ন্ত্রণে  বর্জ্য  ব্যবস্থাপনা  জোরদার  এবং  যুবসমাজকে  মাদকের  ঝুঁকি  থেকে

রক্ষায় কঠোর পদক্ষেপ নেওয়ার ওপর গুরুত্ব দেন নেতারা।

বৈঠকে বিএনপির জাতীয় স্থায়ী কমিটির সদস্যসহ দলের জ্যেষ্ঠ নেতারা উপস্থিত ছিলেন।

এই প্রতিবেদনটি আমাদের ওয়েবসাইট থেকে ডাউনলোড করা হয়েছে।


